
IV. OPOSICIONS E CONCURSOS
UNIVERSIDADE DE SANTIAGO DE COMPOSTELA

RESOLUCION do 18 de abril de 2023 pola que se convocan probas selectivas
para cubrir sete prazas da categoria profesional de técnico/a especialista de
zonas verdes, grupo lll, pola quenda de promocidn interna, do cadro de persoal
laboral.

O reitor, no uso das atribuciéns conferidas polo artigo 50 da Lei organica 2/2023, do
22 de marzo, do sistema universitario, asi como nos estatutos desta universidade e, en
execucion do previsto no anexo 1V: oferta de promocion interna independente da Resolu-
cion do 24 de setembro de 2020 (DOG do 5 de outubro) e no anexo lll: oferta de promocion
interna independente da Resolucion do 17 de agosto de 2021 (DOG do 25 de agosto) polas
que se aprobou a oferta de emprego publico para os anos 2020 e 2021, respectivamente,
resolve convocar probas selectivas para cubrir sete (7) prazas da categoria profesional de
técnico/a especialista de zonas verdes, grupo lll, con suxeicion as seguintes:

Bases da convocatoria

Todos os actos de relacion entre as persoas aspirantes e a USC derivados desta con-
vocatoria realizaranse exclusivamente por medios electronicos, ao abeiro do artigo 14 da
Lei 39/2015, do 1 de outubro, do procedemento administrativo comun das administraciéns
publicas.

1. Normas xerais.

1.1. Convdécanse probas selectivas para cubrir con persoal laboral fixo sete (7) prazas
na categoria profesional de técnico/a especialista de zonas verdes, grupo lll, do Convenio
colectivo para o persoal laboral da USC (DOG do 30 de decembro de 2008), pola quenda
de promocion interna.

1.2. A presente convocatoria non xerara prazas vacantes na categoria da que procedan
as persoas que superen o proceso selectivo.

1.3. O sistema de seleccidn sera o de concurso-oposicion. No que se refire as probas e
valoracidons axustaranse ao que se especifica no anexo | desta convocatoria.

1.4. As prazas convocadas teran o seu destino nas localidades de Santiago de Com-
postela e Lugo.

1.5. A adxudicacién das prazas as persoas aspirantes que superen o proceso selectivo
efectuarase de acordo coa puntuacién total obtida segundo o establecido no anexo I.

1.6. O programa que rexera na fase de oposicién especificase no anexo Il.

1.7. Na realizacién destas probas selectivas aplicaranse as seguintes normas e os seus
desenvolvementos regulamentarios: Real decreto 5/2015, do 30 de outubro, polo que se
aproba o texto refundido da Lei do Estatuto basico do empregado publico; Lei organi-
ca 4/2000, do 11 de xaneiro, sobre dereitos e liberdades dos estranxeiros en Espana e a
sUa integracion social; Lei 2/2015, do 29 de abril, do emprego publico de Galicia; os esta-
tutos da USC, aprobados polo Decreto 14/2014, do 30 de xaneiro, da Xunta de Galicia; o
Convenio colectivo do persoal laboral da USC (DOG do 30 de decembro de 2008), e as
bases desta convocatoria.

2. Requisitos das persoas aspirantes.

2.1. Para seren admitidas a realizacion das probas selectivas, as persoas aspirantes
deberan posuir no dia de remate do prazo de presentacion de solicitudes e mantelos ata o
momento de formalizacién do contrato os seguintes requisitos:

a) Posuir a condicién de persoal laboral fixo, categoria xardineiro (grupo 1V.1), e estar
prestando servicios con caracter definitivo ou en adscricion provisional na Area de Opera-
cion de Infraestruturas ou na Finca de Practicas da USC.

b) Ter unha antigtiidade efectiva de polo menos seis meses como persoal laboral fixo na
categoria a que pertenzan o ultimo dia do prazo de presentacién de solicitudes.

c¢) Estar en posesion do titulo de bacharel ou técnico ou titulacion equivalente. As per-
soas aspirantes con titulacions obtidas no estranxeiro deberan acreditar que estan en po-
sesién da correspondente validacion ou credencial que acredite, de ser o caso, a homolo-
gacion do titulo. Poderan quedar exentos do requisito de titulacion exixido para a quenda
libre, dado que a relacién de postos de traballo non recolle unha titulacion especifica de
acordo co previsto no artigo 37.2 do Convenio colectivo para o persoal laboral.

d) Estar en posesion do permiso de conducir B.

e) Estar en posesién do curso basico de aplicador e manipulador de produtos fitosani-
tarios.

f) Sera requisito indispensable para o ingreso ter acreditada a aptitude médica para o
desempeno. Para estes efectos, a persoa aspirante declara, ao facer a solicitude de par-
ticipacion no proceso selectivo, que posue a capacidade funcional para o desempefo das
tarefas propias do posto e que non padece enfermidade fisica nin psiquica que lle impida
realizar o traballo propio da categoria a que se pretende incorporar.

g) Non estar separado/a de servizo de calquera das administracions publicas en virtude
de expediente disciplinario, nin estar inhabilitado/a por sentenza firme para o exercicio da
funcion publica.

h) Non estar sancionado/a coa suspension do dereito de concorrer a probas selectivas,
segundo o artigo 70 do Convenio colectivo para persoal laboral da USC.

i) Aboar as taxas por dereitos de exame, agas o previsto no niumero 3.9 desta convoca-
toria para as persoas con discapacidade e para os membros de familias numerosas.

3. Solicitudes.

3.1. O prazo de presentacion de solicitudes é de vinte dias naturais, contados a partir do
seguinte ao da publicacion desta convocatoria no Diario Oficial de Galicia.

3.2. As persoas que desexen participar nestas probas selectivas deberan formalizar a
sUa solicitude, asi como aboar a taxa correspondente, unicamente por medios electréni-
cos. Para iso empregarase exclusivamente o formulario electrénico habilitado ao respecto
que figura no catalogo de procedementos da sede electronica da USC: https://sede.usc.es/
formularios/solicitudes/seleccionPersoalLaboral.htm

No momento de formalizar a sua solicitude, as persoas aspirantes deberan xuntar a
documentacién que proceda segundo as bases da convocatoria.

3.3. Para a presentacién de solicitudes, as/os aspirantes deben posuir o seguinte medio
de identificacion electronica:

— No caso de persoal da USC: credenciais corporativas.
3.4. A solicitude presentarase xunto coa seguinte documentacion:

— Documentacion acreditativa do certificado de cofiecemento de lingua galega (Celga 3
ou certificado de aptitude do curso de iniciacion de lingua galega ou certificado de valida-

cion das materias de lingua galega, de acordo co previsto na Orde do 16 de xullo de 2007,
modificada pola Orde do 10 de febreiro de 2014, pola que se regulan os certificados oficiais
acreditativos dos niveis de cofilecemento de lingua galega). As persoas aspirantes que non
presenten esta acreditacion deberan realizar a proba de lingua galega prevista no anexo I.

— Permiso de conducir B.
— Curso basico de aplicador e manipulador de produtos fitosanitarios.

As/os aspirantes que tenan ou tivesen expediente administrativo como PAS na USC
estaran exentos/as de xustificar documentalmente as condicidns e requisitos xa probados
para obter a sua anterior contratacion ou nomeamento, polo que deberan presentar unica-
mente a documentacion requirida para este procedemento que non se encontre debida-
mente acreditada no seu expediente persoal.

3.5. A Xerencia expedira e engadira de oficio a solicitude presentada pola persoa as-
pirante un certificado acreditativo dos servizos prestados, no cal conste a categoria e os
periodos en que se prestaron, asi como os cursos de formacién e cualificacion profesional
que consten no expediente.

3.6. Os méritos da fase de concurso valoraranse con referencia & data do peche do
prazo de presentacion de solicitudes.

3.7. En calquera momento, a Universidade podera requirir das persoas aspirantes os
orixinais ou copias auténticas dos documentos que se correspondan coas simples presen-
tadas.

3.8. Os/as aspirantes cun grao de discapacidade igual ou superior ao 33 % poderan
solicitar no formulario de inscriciéon do proceso selectivo a adaptacion de tempo e/ou me-
dios para realizacién dos exercicios, e reflectiran con claridade as necesidades que ten o/a

candidato/a de adaptaciéns especificas e o seu motivo.

3.9. Os dereitos de exame seran de 32,48 €. Para realizar o seu ingreso, empregarase
un dos seguintes medios accesibles desde o formulario de inscricion:

* Aboamento con tarxeta bancaria a través da pasarela de pagamento do formulario.

» Aboamento presencial nunha oficina de Abanca presentando a folla de liquidacién, que
se debera imprimir, unha vez realizada a inscricion no proceso selectivo. Non sera preciso
comunicacion posterior do pagamento por parte da persoa interesada.

3.9.1. De acordo co sinalado no artigo 23.5 da Lei 6/2003, do 9 de decembro, de taxas,
prezos e exaccions reguladoras da Comunidade Auténoma de Galicia, estaran exentas do
pagamento:

Do importe total da taxa:

* As persoas con discapacidade igual ou superior ao 33 %.

* As persoas que sexan membros de familias numerosas clasificadas na categoria es-
pecial.

Do 50 % do importe da taxa:
* As persoas que sexan membros de familias numerosas clasificadas na categoria xeral.

3.9.2. As circunstancias de exencién e bonificaciéon deberan ser acreditadas, segundo
0 suposto que corresponda, presentando xunto coa solicitude de participacién no proceso
selectivo a seguinte documentacion:

* Persoas con discapacidade: certificado do grao discapacidade.

» Familia numerosa xeral ou especial: certificado de familia numerosa de caracter xeral
ou especial ou carné familiar en que conste o dito caracter.

3.9.3. Seran excluidas todas aquelas persoas aspirantes que non aboen os dereitos de
exame dentro do prazo habilitado para a presentacion de solicitudes e non se concedera
ningun prazo adicional para o seu aboamento.

3.9.4. Unicamente procedera a devolucidon dos dereitos de exame as persoas aspirantes
que sexan excluidas por causas non imputables a elas. Para tal efecto, o reintegro realiza-
rase de oficio, para o cal teran que facer constar a entidade bancaria e 0 seu nimero de
conta no recadro que figura na solicitude. De non figuraren estes datos, entenderase que
renuncian a devolucion dos dereitos de exame.

3.10. Este procedemento desenvolverase de forma electronica, polo que, se a persoa
aspirante desexa recibir avisos das notificacions que a USC pofia ao seu dispor, é im-
prescindible que indique na epigrafe de «Medios de aviso de notificacion» do formulario
o teléfono e enderezo electrénico validos. As notificacions electronicas realizaranse por
comparecencia en sede electrénica, para o acceso a cal se empregaran os medios de
identificaciéon que se indican na base 3.3.

4. Admision de persoas aspirantes.

4.1. Rematado o prazo de presentacién de solicitudes, o reitor ditara resolucion en que
declare aprobada a lista provisional de persoas admitidas e excluidas. Nesta resolucion,
que se publicara no Diario Oficial de Galicia, indicaranse o lugar no cal se encontra exposta
ao publico a lista completa de persoas aspirantes admitidas e excluidas, asi como as cau-
sas que motivaron a exclusion e o prazo para emendalas.

4.2. As persoas aspirantes excluidas ou que non figuren na relaciéon de admitidas dis-
poran dun prazo de dez dias habiles, contados a partir do seguinte ao da publicacion da
citada resolucion no Diario Oficial de Galicia, para poder emendar os defectos que motiva-
ron a exclusion.

Para emendar a exclusién ou omisién cubrirase o formulario de emendas do catalogo de
procedementos na seguinte ligazon:

https://sede.usc.es/formularios/solicitudes/emendaSelecPersoallLaboral.htm, para o cal
o/a aspirante debera empregar o medio de identificacion e sinatura que se indica no nume-
ro 3.3 desta convocatoria.

4.3. As persoas aspirantes que, dentro do prazo sinalado, non emenden a exclusién ou
aleguen a omisién, xustificando o dereito a seren incluidas na relacién de persoas admiti-
das, seran definitivamente excluidas da realizacion das probas.

4.4. Na resolucion que aprobe a lista definitiva, que se publicara no Diario Oficial de
Galicia, indicaranse o dia, a hora e o lugar de realizacion do primeiro exercicio. Esta re-
solucion esgotara a via administrativa e poderase interpor contra ela recurso, perante a
xurisdicién contencioso-administrativa, no prazo de dous meses contados desde o dia se-
guinte ao da sua publicacion, de conformidade co disposto na Lei 29/1998, do 13 de xullo,
reguladora da xurisdicion contencioso-administrativa, ou recurso potestativo de reposicién,
perante o reitor, no prazo dun mes, de acordo co previsto na Lei 39/2015, do 1 de outubro,
do procedemento administrativo comun das administraciéns publicas.

4.5. O feito de figurar na lista de persoas admitidas non prexulga que se lles recofieza as
persoas interesadas a posesion de todos os requisitos exixidos, que teran que acreditarse
no seu momento, de acordo co previsto na base 8 desta convocatoria.

5. Tribunal.

5.1. O tribunal cualificador destas probas selectivas tera a categoria segunda de confor-
midade cos grupos de clasificacion para asistencias establecidos no Regulamento de in-
demnizaciéns por razén de servizo, aprobado en Consello de Goberno do 29 de decembro
de 2020.

5.2. O procedemento de actuacion do tribunal axustarase en todo momento ao disposto
na Lei 39/2015, do 1 de outubro, do procedemento administrativo comun das administra-
cions publicas.

5.3. Para os efectos de comunicacion e demais incidencias, o tribunal tera a sta sede
na Reitoria da USC.

5.4. Os membros do tribunal deberan absterse de intervir, notificaranllo ao reitor da uni-
versidade, cando concorran neles as circunstancias previstas no artigo 23 da Lei 40/2015,
do 1 de outubro, de réxime xuridico do sector publico, ou se realizasen tarefas de prepa-
racion de persoas aspirantes a probas selectivas nos cinco anos anteriores a publicacion
desta convocatoria.

Of/a presidente/a solicitara dos membros do tribunal declaracion escrita expresa de non
estar incursos nas circunstancias previstas no dito artigo.

Asi mesmo, as persoas aspirantes poderan recusar os membros do tribunal cando con-
corran as circunstancias antes citadas.

5.5. Antes do inicio das probas selectivas, a autoridade convocante publicara no Dia-
rio Oficial de Galicia resolucion pola que se nomean os novos membros do tribunal que
vaian substituir os que tefan perdida a sua condicion por algunha das causas previstas na
base 5.4.

5.6. Logo da convocatoria do/da presidente/a, constituirase o tribunal de acordo co pre-
visto no artigo 17.1 da Lei 40/2015, coa asistencia, tanto presencial como a distancia, da
maioria absoluta dos seus membros titulares ou suplentes. Na dita sesion, o tribunal acor-
dara todas as decisidons que lle correspondan para o correcto desenvolvemento das probas
selectivas.

5.7. A partir da sua constitucion, o tribunal, para actuar validamente, requirira a asisten-
cia presencial ou a distancia do/da presidente/a e do/da secretario/a, e da metade, polo
menos, dos seus membros.

5.8. Dentro da fase de oposicion, o tribunal resolvera todas as dubidas que poidan xurdir
na aplicacion destas normas, asi como o que se debera facer nos casos non previstos.

5.9. O érgano convocante, por proposta do tribunal, podera dispor a incorporaciéon aos
seus traballos de asesores especialistas para as probas correspondentes aos exercicios
que coide pertinentes, que se limitaran a prestar a sua colaboracién nas suas especialida-
des técnicas. Os ditos asesores deberan posuir titulacion de igual ou superior nivel que a
exixida nesta convocatoria. O seu nomeamento farase publico e seranlles de aplicacion as
causas de abstencién e recusacion, ao igual que aos restantes membros do tribunal.

Asi mesmo, o tribunal podera dispor a incorporacién con caracter temporal doutros/as
funcionarios/as para colaborar no desenvolvemento do proceso selectivo, tal e como se
prevé no artigo 12.4 do Real decreto 364/1995, do 10 de marzo.

5.10. O tribunal adoptara as medidas precisas para que as persoas aspirantes as cales
se refire o numero 3.8 participen en condicidns de igualdade. Para tal efecto, o 6rgano de
seleccion podera requirir un informe e, se é o caso, a colaboracién dos 6rganos técnicos
da Administracién laboral, sanitaria ou de asuntos sociais. Para os efectos de valorar a
procedencia da concesion das adaptacions solicitadas, requirirase da persoa aspirante o
correspondente certificado ou informacién adicional. A adaptacion non se outorgara de for-
ma automatica, sendn unicamente naqueles casos en que a discapacidade garde relacion
directa coa proba que se vaia realizar.

5.11. O tribunal adoptara as medidas oportunas para garantir que os exercicios escritos
sexan corrixidos sen que se cofieza a identidade das persoas aspirantes. O tribunal ex-
cluira aquelas persoas aspirantes que consignen nas follas de exame, o seu nhome, trazos,
marcas ou signos que permitan cofiecer a sua identidade.

5.12. En ningun caso o tribunal podera declarar que superaron as probas selectivas un
numero superior de persoas aspirantes ao de prazas convocadas. Calquera proposta de
aprobados que contravefa o establecido sera nula de pleno dereito.

Malia o anterior, e co fin de asegurar a cobertura das prazas convocadas, de se producir
renuncia dunha persoa seleccionada antes da toma de posesién, ou non acredite os re-

quisitos establecidos na convocatoria, o érgano convocante podera requirir do tribunal de
seleccién unha relacion complementaria das persoas aprobadas que sigan por puntuacion
as persoas propostas, para a sua posible contratacion como persoal laboral fixo.

6. Desenvolvemento dos exercicios.

6.1. A orde de actuacion das persoas aspirantes iniciarase alfabeticamente pola primeira
da letra «V» de conformidade co establecido na Resoluciéon do 23 de xaneiro de 2023 da
Conselleria de Facenda e Administracion Publica.

6.2. As persoas aspirantes seran convocadas para cada exercicio en Unico chamamento
e seran excluidas da oposicion as que non comparezan, agas nos casos de forza maior,
debidamente xustificados e considerados polo tribunal.

As mulleres embarazadas que tefian unha prevision de parto coincidente coas datas de
realizacion de calquera dos exercicios derivada do seu avanzado estado de xestacion, ou
eventualmente nos primeiros dias do puerperio, poderan pofielo en cofiecemento do tribu-
nal achegando & comunicacién o correspondente informe médico oficial.

A comunicacion supora o consentimento da interesada para permitir o acceso aos datos
médicos necesarios relacionados coa situacion. O tribunal, baseandose na informacion
recibida, acordara se procede ou non realizar a proba nun lugar alternativo, aprazala ou
adoptar ambas as medidas conxuntamente. Contra este acordo non cabe recurso, sen
prexuizo de que as razons da impugnacién se inclian noutro recurso admisible de acordo
coas regras xerais do proceso selectivo.

6.3. Os sucesivos anuncios de realizacion dos demais exercicios efectuaranse nos lo-
cais onde se realizase a proba anterior, no taboleiro electrénico https://sede.usc.es/sede/
publica/taboleiro/inicio.htm e na paxina web https://www.usc.gal/gl/institucional/goberno/
area/xestionpersoal/PAS/oep/listado ou por calquera outro medio que se considere conve-
niente para asegurar a sua maxima divulgacion, con doce horas, polo menos, de antelacion
ao comezo deste, se se trata do mesmo exercicio, ou de vinte e catro horas se se trata dun
novo.

6.4. Para os efectos de cémputo de prazos desta convocatoria, o0 mes de agosto decla-
rase inhabil.

6.5. O tribunal podera requirir, en calquera momento do proceso selectivo, a acredita-
cion da identidade das persoas admitidas. Asi mesmo, se ten cofiecemento de que algunha
das persoas aspirantes non cumpre calquera dos requisitos exixidos por esta convocatoria,
debera propor a sua exclusion ao reitor da USC, logo de audiencia da persoa interesada.

Contra esta exclusién poderase interpor recurso perante a mesma autoridade indicada
no paragrafo anterior, no prazo dun mes contado a partir da notificacion da exclusion.

7. Lista de persoas aspirantes aprobadas.

7.1. Concluido cada un dos exercicios da fase de oposicion, o tribunal cualificador fara
publica, no lugar ou lugares da sua realizacion, no taboleiro electrénico https://sede.usc.es/
sede/publica/taboleiro/inicio.htm, na paxina web https://www.usc.gal/gl/institucional/gober-
no/area/xestionpersoal/PAS/oepl/listado, e naqueloutros que coide oportunos, a relacién de
persoas aspirantes que acadaron o minimo establecido para superalo, con indicacion da
puntuacién obtida.

7.2. As persoas aspirantes disporan de tres (3) dias habiles, contados a partir do dia
seguinte ao da realizacidn de cada exercicio, para presentaren reclamaciéns as preguntas
formuladas polo tribunal no correspondente exercicio.

7.3. Asi mesmo, as/os aspirantes disporan de sete (7) dias habiles, contados a partir do
dia seguinte ao da publicacién das puntuacions do exercicio correspondente, para presen-
taren reclamacions as cualificaciéns.

7.4. Alista coa valoracion de méritos da fase de concurso publicarase unha vez realiza-
do o derradeiro exercicio da fase de oposicion.

7.5. A publicacion anterior ira acompafiada da relacién de persoas aspirantes que, se-
gundo a orde de puntuacién acadada por cada unha delas, fosen seleccionadas, na cal
constara a cualificacién final obtida en cada unha das fases: oposicion e concurso e da
proposta provisional de persoas seleccionadas segundo o previsto no anexo |.

No caso de se produciren empates na puntuacion total das persoas aspirantes, estes
dirimiranse atendendo sucesivamente aos seguintes criterios: maior puntuacién na fase de
oposicion, maior puntuacién na fase de cofiecementos especificos, maior puntuaciéon no
terceiro exercicio, maior idade, e a orde alfabética establecida na base 6.1.

7.6. Contra esta publicacion as/os aspirantes poderan presentar reclamacion ante o
tribunal no prazo de dez (10) dias habiles, contados a partir do seguinte ao da publicacion

no taboleiro electrénico, a través do rexistro de entrada electronico da USC https://sede.
usc.es/sede/publica/persoais/rexistroEntrada/acceso.htm, para o cal o/a aspirante debera
empregar os medios de identificacion e sinatura que se indicaron no niumero 3.3.

7.7. Rematado o prazo de reclamaciéns, o tribunal publicara a proposta de contratacion
a favor das persoas aspirantes seleccionadas, tendo en conta o previsto no nimero 5.12
desta convocatoria. Esta proposta sera elevada ao reitor e publicarase no taboleiro electré-
nico https://sede.usc.es/sede/publica/taboleiro/inicio.htm e na paxina web https://www.usc.
gal/gl/institucional/goberno/area/xestionpersoal/PAS/oepl/listado

8. Presentacion de documentacion.

8.1. No prazo de vinte (20) dias naturais, contados a partir do dia seguinte a aquel en
que se faga publica a proposta de contratacion, as persoas aspirantes que figuren nela
deberan presentar, na Oficina de Asistencia en Materia de Rexistros da USC, a documenta-
cion que acredite a posesion dos requisitos que figuran na base 2 desta convocatoria para
proceder a contratacion como persoal laboral fixo, agas que xa conste no seu expediente
persoal.

8.2. Ante a imposibilidade, debidamente xustificada, de presentar os documentos ex-
presados na base anterior, podera acreditarse que se retnen as condiciéns exixidas na
convocatoria mediante calquera medio de proba admitido en dereito.

8.3. Quen dentro do prazo fixado e, salvo caso de forza maior, non presente a documen-
tacion ou do seu exame se deduza que carece dalgun dos requisitos sinalados na base 2,
non podera ser contratado/a como persoal laboral fixo e quedaran anuladas as suas actua-
cions, sen prexuizo da responsabilidade en que incorrese por falsidade na solicitude inicial.

9. Adxudicacion do posto de traballo.

9.1. O persoal con discapacidade igual ou superior ao 33 % podera pedir a adaptacion
do posto de traballo correspondente. A solicitude debera xuntar un informe expedido polo
organo competente na materia, que acredite a procedencia da adaptacion e a compatibili-
dade co desempeno das funcions que tefia atribuidas o posto.

10. Contratacion como persoal laboral fixo.

10.1. Concluido o proceso selectivo, as persoas aspirantes que o superasen seran
contratadas como persoal laboral fixo. A sia contratacion efectuarase no prazo dun mes

contado a partir do dia seguinte ao da publicacion da resolucion no Diario Oficial de Ga-
licia.

11. Listas de espera.

11.1. Elaborarase unha lista de espera, coas persoas aspirantes que obtehan, como
minimo, unha puntuacion de 12,5 puntos no segundo exercicio da fase de oposicion.

Para estes efectos, e co fin de determinar a opcion, as persoas aspirantes indicaran o/os
campus de preferencia na epigrafe correspondente da solicitude.

12. Norma derradeira.

Contra a presente resolucion, que esgota a via administrativa, poderase interponer re-
curso contencioso-administrativo ante o Xulgado do Contencioso-Administrativo de San-
tiago de Compostela, no prazo de dous meses contados desde o dia seguinte ao da sua
publicacion, de conformidade co disposto na Lei 29/1998, do 13 de xullo, reguladora da
xurisdicién contencioso-administrativa.

Non obstante, as persoas interesadas poderan interpofier recurso potestativo de re-
posicion, no prazo dun mes, perante o érgano que a ditou. Neste caso, non se podera
interpofier o recurso contencioso-administrativo mentres non se dite resolucion expresa ou
presunta do recurso administrativo de reposicioén, ao abeiro do artigo 123 e seguintes da
Lei 39/2015, do 1 de outubro, do procedemento administrativo comun das administraciéns
publicas.

Santiago de Compostela, 18 de abril de 2023

Antonio Lopez Diaz
Reitor da Universidade de Santiago de Compostela

ANEXO |
Denominacién das prazas: técnico/a especialista de zonas verdes, grupo Il

O sistema selectivo sera o de concurso-oposicion e constara das fases, probas e cuali-
ficacions que a seguir se indican:

I. Fase de oposicion: consistira na realizacidn dos exercicios que a seguir se indican,
agas a exencion prevista na descricion do primeiro.

Todos os exercicios teran caracter obrigatorio e eliminatorio, agas o segundo que sera
obrigatorio e non eliminatorio.

As persoas aspirantes deberan presentarse para a realizacién de cada proba co DNI
ou documento fidedigno acreditativo da sua identidade, a xuizo do tribunal. Asi mesmo,
deberan presentarse provistas do correspondente lapis do n° 2 e goma de borrar para a
realizacion dos exercicios tipo test.

Primeiro exercicio: estaran exentas de realizar este exercicio as persoas aspirantes que
acrediten documentalmente xunto coa solicitude ou que tefian acreditado no expediente o
certificado Celga 3 ou superior, ou certificado de aptitude do curso de iniciacidon de lingua
galega ou o certificado de validacion das materias de lingua galega, de acordo co previsto
na Orde do 16 de xullo de 2007, modificada pola Orde do 10 de febreiro de 2014, pola
que se regulan os certificados oficiais acreditativos dos niveis de cofiecemento de lingua
galega.

Este exercicio tera a seguinte estrutura:
Primeira proba. Comprensién escrita ou comprension oral e expresion escrita.

As persoas aspirantes deberan redactar un texto seguindo unhas indicacions que se lles
facilitaran por escrito. A elaboracién do texto debera basearse na comprensién dun texto
escrito ou na comprension dun fragmento de audio ou audio-video.

A duracién maxima desta proba sera de noventa minutos.
Segunda proba. Comprension escrita ou comprensién oral e expresion oral.

As persoas aspirantes deberan ler un texto ou escoitar un fragmento de audio ou audio-
video e, a seguir, nunha entrevista co examinador, pediraselles que resuman o input e que
mantefan un dialogo ao respecto do input recibido, de modo que poida ser avaliada a sua
producion oral.

A duracién maxima desta proba sera de quince minutos por persoa aspirante.
Para superar este exercicio sera necesario acadar o resultado de apto.

Segundo exercicio: obrigatorio e non eliminatorio. Consistira en contestar por escrito un
cuestionario de 90 preguntas tipo test, mais 5 de reserva, con tres respostas alternativas

das cales s6 unha sera a correcta, propostas polo tribunal e correspondentes ao programa
que se relaciona no anexo |l.

O tempo para a sua realizacién sera de noventa e cinco (95) minutos e a sua valoracion
de 0 a 25 puntos.

Terceiro exercicio: constara das probas practicas que se indican a seguir:
a) Poda de sebes e arbustos, que se cualificara de 0 a 10 ptos.

b) Mantemento de maquinaria, que se cualificara de 0 a 15 ptos.

c¢) Transplante de arbore ou arbusto, que se cualificara de 0 a 10 ptos.

A duracién maxima para a realizaciéon de cada proba sera de 20 minutos.

A puntuacién deste exercicio sera de 0 a 35 puntos e sera necesario para superalo obter
un minimo de 15 puntos.

Antes da realizacion de cada exercicio, o tribunal debera ter aprobados e publicados os
criterios de avaliacion e correccion.

As preguntas adicionais de reserva substituiran, se for o caso, as anuladas pola sua
orde.

Il. Fase de concurso: maximo 40 puntos.

Experiencia: maximo 35 puntos.

* Na mesma categoria incluida na clasificacién do Convenio colectivo vixente para o
persoal laboral de administracion e servizos da USC: valorarase a 0,40 puntos/mes. Non

se valorara o tempo traballado en categoria superior por atribuciéon temporal de funcions.

* Noutras categorias de persoal laboral de administracion e servizos da USC: valorarase
a 0,10 puntos/mes.

» Na mesma categoria noutras administracions publicas: valorarase a 0,10 puntos/mes,
ata un maximo de 10 puntos.

Formacion: valoraranse cursos de formacion dispensados por centros e organismos ofi-
ciais e aqueles que estean debidamente homologados e que garden relacion coas funciéns
da praza convocada, ata un maximo de 5 puntos, do seguinte xeito:

Cursos de formacién relacionados coa praza:

* Cursos impartidos: 0,03 puntos/hora.

* Cursos de aptitude recibidos: 0,02 puntos/hora.

* Cursos de asistencia recibidos: 0,01 puntos/hora.

Cursos de formacién de lingua galega:

* Celga 4: 0,50 puntos.

* Celga 5: 0,75 puntos.

* Qutros cursos de galego impartidos: 0,03 puntos/hora.

* Outros cursos de galego con aptitude: 0,02 puntos/hora.

* Qutros cursos de galego con asistencia: 0,01 puntos/hora.

Cando existan distintos niveis do mesmo curso, s6 se valorara o de maior nivel. O Celga
valorarase a partir do nivel superior ao exixido nesta convocatoria para o acceso.

Nos cursos en que non figure o numero de horas, a puntuacién farase polo minimo de
10 horas.

A cualificacion final do concurso-oposicion vira determinada pola suma aritmética das
puntuacions correspondentes a fase de oposicidon mais a obtida na fase de concurso de
méritos, na forma establecida neste anexo.

Para a valoracion da experiencia acreditada en categorias equivalentes noutras admi-
nistracions publicas prevista na fase de concurso e para a baremacion das listas de espera,
as dubidas que xurdan resolveraas por unha comision composta por duas persoas en re-
presentacion da Xerencia e duas en representacion do Comité Intercentros. Esta comision
intervira por peticion do tribunal ou da unidade encargada da baremacién das listas e po-
dera solicitar informacion complementaria as persoas aspirantes en relacién coas funcions
e tarefas das categorias en cuestion, co fin de adoptar os acordos que procedan.

ANEXO I
Denominacién das prazas: técnico/a especialista de zonas verdes, grupo Il

Programa
Cofiecementos especificos:
1. Tipos de solos nos campus da USC. Caracteristicas edaficas.

2. O céspede. Variedades cespitosas mais empregadas na xardinaria en Galicia. Prepa-
racion do terreo. Implantacion e mantemento. Rexeneracion.

3. Tipos de sistemas de rega. O sistema automatico de rega en xardinaria. Principais
elementos que o compofien.

4. Funcions, clasificacion e tipos de raices, talos e follas.
5. Reproducién sexual: a flor, o froito e as sementes. Nutricién das plantas.
6. A importancia do arborado urbano. O cambio climatico.

7. Arbores autdctonas e exéticas mais empregadas en xardinaria. Plantacion. Trans-
plante. Tipos de transplantes. Coidados de rutina.

8. Arbustos e plantas de flor mais utilizadas en xardinaria.
9. A poda: necesidade e criterio de execucion.

10. Tipos de poda. Epoca de poda. Ferramentas mais empregadas na poda. Cortar e
formar sebes.

11. Fertilizantes: tipos e composicions.
12. Pragas e enfermidades mais comuns das plantas e o seu control.

13. Produtos fitosanitarios: clasificacion. Toxicidade. Etiquetaxe do produto. Preparacion
de caldos. Medidas que compre adoptar en caso de accidente.

14. Mantemento basico dos equipos de traballo: A rozadora. Os cortasebes. O cortacés-
pede. A motoserra. Pulverizadores.

15. Normas basicas de seguridade. Proteccions colectivas. Proteccions individuais.
16. Medidas de seguridade laboral na poda das arbores.
17. Principais riscos do arborado urbano.

18. Instrucién da Xerencia relativa ao calendario de festas, vacacions, permisos e hora-
rio do persoal de administracion e servizos.

19. Dereitos e deberes individuais dos empregados publicos. Disposicions xerais.
Nota: as referencias normativas deste programa poden verse afectadas polas modifi-

cacions que se produzan ata a data do exame; nese caso, deben entenderse referidas a
lexislacion en vigor.

ANEXO I
Denominacién da praza: técnico/a especialista de zonas verdes, grupo lll

Tribunal titular:

Presidente:

— José Angel Carrillo Presedo, persoal laboral fixo do grupo Il da USC.
Vogais:

— Teodoro Lamela Formoso, persoal laboral fixo do grupo Il da USC.

— Eliseo Huerta Rodil, persoal laboral fixo do grupo Ill da USC.

— Gregorio Lopez Albardonedo, funcionario da escala administrativa do Concello de
Santiago.

Secretaria:

— Maria Olga Pulleiro Rodriguez, funcionaria de carreira da escala administrativa da
USC.

Tribunal suplente:

Presidente:

— Xosé Antonio Rubal Lépez, persoal directivo profesional da USC.
Vogais:

— José Antonio Villar Rodriguez, persoal laboral fixo do grupo Ill da USC.
— Pilar Riveiro Lopez, persoal laboral fixo do grupo Ill da USC.

— Maria Isabel Fraga Gonzalez, persoal laboral fixo do grupo Il da USC.
Secretario:

— José Manuel Caamafio Jerez, funcionario de carreira da escala administrativa da USC.

